
NOTA DE PRENSA


A FOODTRUCK “O SABOR DAS RÍAS BAIXAS” CHEGA A RIBADUMIA PARA PROMOCIONAR A GASTRONOMÍA PROVINCIAL 
· A Praza do Concello acolle hoxe esta iniciativa de Turismo Rías Baixas con degustacións gratuítas
· O posto de degustacións trasladarase mañá e o venres ao campo de fútbol de A Senra
· 

Ribadumia. Mércores, 1 de abril. Ribadumia recibíu hoxe a foodtruck da campaña “O Sabor das Rías Baixas”, unha iniciativa impulsada por Turismo Rías Baixas da Deputación de Pontevedra que busca poñer en valor a riqueza gastronómica da provincia a través da degustación de produtos e receitas tradicionais.

Instalada na Praza do Concello ata as 18:30 horas, esta proposta permite á veciñanza e ás persoas visitantes degustar de balde unha selección de petiscos inspirados na gastronomía das Rías Baixas. Esta mañá todas as persoas que se achegaron puideron probar elaboracións como croquetas de cocido e de polbo, tella de xamón, ruliño de lacón con grelos ou empanada de atún.

A iniciativa continuará tamén nos vindeiros días, trasladándose mañá e o venres ao campo de fútbol de A Senra, en horario de 11:00 a 14:00 e de 17:00 a 20:00 horas, ampliando así a súa presenza no municipio. 

A través desta campaña, ofrécense tapas inspiradas nas festas de interese turístico que se celebran na provincia, combinando promoción gastronómica e difusión cultural, nun formato dinámico e accesible para todos os públicos.

Desde o Concello de Ribadumia animan á veciñanza a achegarse e participar nesta actividade, que contribúe a promocionar a gastronomía como un dos principais atractivos turísticos do territorio.

